
alte ordenung und ussatzung, wie oben stehit, zu zihen. Solches zweytrachts sich auch
beyde teil uff euch mechtiglich nach ordenung der land und stete erboten und gesatzt
hatten, demselbigen nun die obgenanten von Camentz nicht wollen folge tun 2c. Dorumb
so bephelhen wir euch sollich obengeriirt sache, ernstlich gebietende, das ir dy ob-
gnanten von Lobaw und Camentz vor euch fordert und die sachen verhtret und also
entscheidet, wie das von alters herkommen und von unsern vorfahren geordnet und ub-
gesetst worden ist, damit iglicher teyl bey alter ordnung und herkommen, dorbey er
mogelichen und billichen bleiben solle, bleybe. Doran tut ir uns wolgefallen und unser
ernstlich maynung. Gebin 2c. unBer reiche des Hungrischen . im fiinffzehenden, des
Behemischen im ersten jaren. '
Ad mandatum domini regis in consilio.

108.

Komig Ladislaws confirmirt dem Rath und den Biirgern von Kamenz alle ihre Privilegien, den Salz-
markt und thre Lehen. Breslau, 1454 Dec. 27.

Hdschr.: Or. Perg. Stadlarchiv Kamenz No. 20. S. an weif3 und rothen Schniiren.
Anm.: Eine vorldufige Zusicherung dieser Confirmation erfolgte Prag, 1453 Nov. 28 (Stadtarchiv No. 292), eine
abermalige Bestitigung Irag, 1457 Nov. 11 (Stadtarchiv No. 21) mit SS.

Wir Laslaw von gots genaden zu Hungern, zu Behem, Dalmacien, Croacien 2c.
kunig 2c. —, bekennen —, das uns die (sic) burgermeister, richter, rate und burger ge-
meinlich der statt zu Camencz durch ir erbere bottschafft mit demutigem flisse gebeten
haben, das wir in und iren nachkomen und der statt Camencz alle und igliche ire genade
freiheite, rechte, ober und nyder gerichte, brieve und privilegia, hantvesten und lobliche
gewonheite — und auch den saleczmarkt daselbs, von besundern unsern gnaden als ein
kunig zu Behem zu vernewen, zu bestetigen und zu confirmirn gnediclich geruchten.
Des haben wir angesehen —, und haben darumb — der statt Camencz alle und igliche
ire gnade, rechte — und den salczmarkt, fry oder sust zu halten noch nucz und beqwem-
lichkeit der vorgenanten statt Camencz, und wie sy den von alters gehabt und biBher
gehalden haben, — gnediclich vernewet, bestetigt und confirmirt —. Wir besteten und
confirmirn auch in alle ire lehen und lehenbriff, die die burger in der gemeine oder in-
sunderheit yezunt von unsern vorfarn oder unsern amptluten haben und besiczen, doch
uns und der cron zu Behem an unsern dinsten und sust meniclich an seinem rechten
unschedlich —. Mit urkund dicz briefs versigelt mit unserm kuniglichen anhangenden
insigel. Geben zu Bresslaw an sant Johanns tag in den heiligen weynachtfeyertagen,
noch Crists geburt vierczehenhundert und im funff und funffezigisten jare, unserer reich
des Hungrischen 2c. im funffczehenden und des Behemischen im andern jaren.

Auf der Plicatur: Ad mandatum domini regis

Procopius de Rabenstein cancellarius.

